
R E P U B L I K A   E   S H Q I P Ë R I S Ë 

KOMISIONERI PËR TË DREJTËN E INFORMIMIT DHE MBROJTJEN E TË 

DHËNAVE PERSONALE 

DREJTORIA E PËRGJITHSHME PËR TË DREJTËN E INFORMIMIT 

DREJTORIA E MONITORIMIT TË PROGRAMEVE TË TRANSPARENCËS 

 

Nr. 504/1 prot.                                    Tiranë, më 13.02.2026 

 

URDHËR 

 

Nr. 38, datë 13.02.2026 

 

PËR  

MIRATIMIN E PROGRAMIT INSTITUCIONAL TË TRANSPARENCËS TË 

ZYRËS SË KOMISIONERIT PËR TË DREJTËN E INFORMIMIT DHE 

MBROJTJEN E TË DHËNAVE PERSONALE  

 

Në mbështetje të neneve 4 dhe 5 të ligjit nr. 119/2014 “Për të drejtën e informimit”, i 

ndryshuar, 

 

URDHËROJ: 

 

1. Miratimin e Programit institucional të Transparencës të Zyrës së Komisionerit për 

të Drejtën e Informimit dhe Mbrojtjen e të Dhënave Personale (KDIMDP) hartuar 

në përputhje me Urdhrin nr. 280, datë 30.12.2025 “Për miratimin e Programit 

model të Transparencës për autoritetet publike”, sipas lidhjes nr. 1, bashkëlidhur 

këtij urdhri dhe pjesë përbërëse e tij. 

2. Programi institucional i Transparencës publikohet në faqen zyrtare www.idp.al në 

menunë “Programi i Transparencës”. 

3. Ngarkohen të gjitha drejtoritë dhe koordinatori për të drejtën e informimit për të 

bashkërenduar punën për bërjen publike në faqen zyrtare të institucionit të çdo 

informacioni/dokumentacioni në funksion të transparencës proaktive. 

4. Urdhri nr. 32, datë 24.03.2021 “Për miratimin e programit të transparencës të 

rishikuar të Zyrës së Komisionerit për të Drejtën e Informimit dhe Mbrojtjen e të 

Dhënave Personale” shfuqizohet. 

 

Ky urdhër hyn në fuqi menjëherë. 

KOMISIONERI  

                                                            

Besnik Dervishi 

Lidhja nr. 1 

PROGRAMI I TRANSPARENCËS I ZYRËS SË KOMISIONERIT PËR TË 

DREJTËN E INFORMIMIT DHE MBROJTJEN E TË DHËNAVE PERSONALE 

 

Data e përditësimit të fundit: 

Përditësuar: __.__.202_ 

 

 

Bazuar në nenin 7 të ligjit nr. 119/2014 “Për të drejtën e informimit”, i ndryshuar (në vijim “LDI”), 

Autoriteti Publik (Zyra e Komisionerit për të Drejtën e Informimit dhe Mbrojtjen e të Dhënave 

Personale, në vijim “Zyra e Komisionerit”) publikon Programin e Transparencës (në vijim “PT”) 

sipas modelit të miratuar nga Komisioneri për të Drejtën e Informimit dhe Mbrojtjen e të Dhënave 

Personale (në vijim “Komisioneri”). Informacioni në PT publikohet i përditësuar, në çdo rast që 

pëson ndryshime, duke shënuar edhe datën e përditësimit të fundit. Në PT janë të specifikuara 

kategoritë e informacionit të detyrueshëm për t’u bërë publik pa kërkesë. Informacioni publik pa 

kërkesë duhet të jetë: i plotë, i saktë, i përditësuar, i thjeshtë në konsultim, i kuptueshëm, lehtësisht i 

aksesueshëm dhe i pajtueshëm me dokumentet origjinale në posedim të Zyrës së Komisionerit. 

Gjithashtu, përpara publikimit të informacionit, Komisioneri vlerëson nëse ka ndonjë kufizim ligjor 

për publikim. Aktet që përmbajnë rregulla, norma apo kufizime të të drejtave dhe lirive themelore të 

individit, si dhe me efekt të drejtpërdrejtë për ta, bëhen publike me anë të afishimit apo postimit në 

faqen zyrtare të internetit, brenda 48 orëve prej miratimit të aktit nga Zyra e Komisionerit. Nëse 

Komisioneri nuk ka/zotëron informacione pjesë përbërëse të PT, atëherë bën shënimin përkatës (psh: 

nuk ka informacion, nuk ofron shërbimin, etj.). 

Hyrje 

 

 

 

Rreth Autoritetit 

Kuadri ligjor rregullator dhe integrimi evropian 

Tekset e plota 

E drejta për t’u informuar dhe për t’u ankuar 

Informacion mbi buxhetin dhe të dhënat financiare 

të KDIMDP 

Informacion për procedurat e prokurimit/procedurat 

konkurruese të koncesionit/partneritetit publik privat 

Shërbimet që ofrohen nga KDIMDP 

Mekanizmat kontrollues dhe monitorues që 

veprojnë mbi KDIMDP 

Procedurat/mekanizmat për të dhënë mendime lidhur me 

procesin e hartimit të akteve ligjore/nënligjore, politikave 

publike apo në lidhje me ushtrimin e funksioneve të KDIMDP 

Sistemi i mbajtjes së dokumentacionit, 

llojet dhe format e dokumenteve 

Informacione/dokumente që kërkohen më shpesh 

dhe ato që gjykohen të dobishme për publikim 

nga KDIMDP 

Regjistri i kërkesave dhe përgjigjeve 

Ndihma shoqërore/subvencioneve të dhëna 

nga KDIMDP 

